
Ilmoe hek-see-tjhioe ada ampir satoe roepa dengen hong-see-tjhioe, samatjem ilmoe jang bisa meloekain pada orang jang mempoenjai ilmoe tiat-po-sam atawa kim-tjiong-to ilmoe jang tida mempan sama barang tadjem; kaloe sadja orang kena diserang oleh itoe poekoelan hek see-ljhioe atawa hong-see-tjhioe, tida ampoen lagi oerat-oerat di dalem toeboehnja mendjadi loeka dan achirnja membawa kamatian. Itoelah bisa dimengarti, sebab saorang jang mempoenjai ilmoe wedoek djoega, toch tida bisa tahan sama itoe matjem poekoelan, apapoela orang jang biasa.

Tapi Boe Bent Hiap Kek memang dengen sengadja maoe taoe Tjeng Sian poenja ilmoe kapandean sampe di mana, koetika ia menangkis Tjeng Sian poenja tipoetjeng-liong-tam-djiauw tangan kanan, lebih siang ia soeda bersedia gerakan brikoelnja jang tida terdoega, koetika meliat Tjeng Sian kaloearken iapoenja ilmoe hek-see-tjhioe, dengen tida berajal lagi ia lantas kasi kerdja iapoenja ilmoe tan-tjiang dengen menggerakin Seantero ambekannja dalem iapoenja toeboeh ka djoeroesan iapoenja tangan kanan boeat menangkis Tjeng Sian poenja Hek-see-tjhioe, sabagitoe lekas iaorang poenja tangan beradoe satoe dengen laen, Tjeng Sian rasaken iapoenja tangan seperti kasemoetan dan meneroes ka iapoenja sakoedjoer badan, hingga tangan kirinja itoe sebagi djoega melengket sama langanja ia poenja lawanan dengen tida bisa digerakin lagi.

Tjeng Sian djadi sanget terkedjoet, sabisa-bisanja berdaja boeat menarik poelang iapoenja tangan sembari mengaloearken iapoenja kliikang, tapi ternjata sia-sia sadja, sekali poen sampe keringet di djidatnja berketel-ketel. Koenjoeng-koenjoeng kedengeran Boe Beng Hiap Kek berseroeh dengen keras, sasa'at itoe djoega Tjeng Sian terpental melajang ka atas oedara,










[image: ]

[image: ]

Diperoleh dari "https://id.wikisource.org/w/index.php?title=Halaman:Boe_Beng_Hiap_Kek.pdf/99&oldid=88472"


					Kategori: 	Tervalidasi




				

			
			
		

		
			

		 Halaman ini terakhir diubah pada 5 Desember 2021, pukul 09.46.
	Teks tersedia di bawah Lisensi Atribusi-BerbagiSerupa Creative Commons;
ketentuan tambahan mungkin berlaku.
Lihat Ketentuan Penggunaan untuk rincian lebih lanjut.



		Kebijakan privasi
	Tentang Wikisumber
	Penyangkalan
	Kode Etik
	Pengembang
	Statistik
	Pernyataan kuki
	Tampilan seluler



		[image: Wikimedia Foundation]
	[image: Powered by MediaWiki]





		

	
 

 

		
		

Gulingkan lebar konten terbatas







